
«ԱՐԹԻԿԻ ՆԱՎԹԱՄԹԵՐՔ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածի 2-րդ կետի «ա» ենթակետը, 67-րդ հոդվածի 1-ին կետի «գ» ենթակետը և 68-րդ հոդվածի 7-րդ կետը՝ Հայաստանի Հանրապետության կառավարությունը ո ր ո շ ու մ է.

1. Հայաստանի Հանրապետության օրենսդրությամբ սահմանված կարգով լուծարել  «Արթիկի նավթամթերք» փակ բաժնետիրական ընկերությունը (գտնվելու վայրը՝ Հայաստանի Հանրապետության Շիրակի մարզ, քաղ. Արթիկ, Տուֆաբլոկների փող. 14, պետական գրանցման համարը՝ 15.120.00355): 

2. Հայաստանի Հանրապետության կառավարությանն առընթեր պետական գույքի կառավարման վարչության պետին` «Արթիկի նավթամթերք» փակ բաժնետիրական ընկերության լուծարման աշխատանքներն իրականացնելու նպատակով ստեղծել լուծարման հանձնաժողով՝ դրա կազմում ընդգրկելով Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական եկամուտների կոմիտեի (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (երկու անդամ) և Հայաստանի Հանրապետության Շիրակի մարզպետարանի (մեկ անդամ)  ներկայացուցիչներին:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` լուծարման հանձնաժողովի ստեղծումից հետո մեկամսյա ժամկետում ապահովել բաժնետիրական ընկերության համապատասխան փաստաթղթերի և գույքի, այդ թվում՝ դրամական միջոցների, արժեթղթերի և գույքային իրավունքների հանձնումը լուծարման հանձնաժողովին: 

4. Սահմանել, որ

1) բաժնետիրական ընկերությունների պարտատերերի հետ հաշվարկներն ավարտելուց հետո դեբիտորական պարտքերի և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը,

2) բաժնետիրական ընկերությունների պարտատերերի պահանջների բավարարումից հետո մնացած գույքի առկայության դեպքում այն հանձնվում է Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

ՏԵՂԵԿԱՆՔ - ՀԻՄՆԱՎՈՐՈՒՄ

«Արթիկի նավթամթերք» փակ բաժնետիրական ընկերության 100% պետական բաժնեմասի տնօրինման լիազորությունը ՀՀ կառավարության 13.12.1999թ. թիվ 747 որոշմամբ Հայաստանի Հանրապետության արդյունաբերության և առևտրի նախարարությունից փոխանցվել են ՀՀ կառավարությանն առընթեր պետական գույքի կառավարման վարչությանը:

Ընկերության գտնվելու վայրը և իրավաբանական հասցեն է՝ ՀՀ Շիրակի մարզ, ք.Արթիկ, Տուֆաբլոկների 14:
 Գործունեության հիմնական ոլորտը՝ Հայաստանի Հանրապետության տարածքում նավթամթերքների մեծածախ և մանրածախ առևտրի իրականացում:
 Ընկերությունը սկսած 2004թ. գործունեություն չի իրականացնում, ունի մեկ աշխատող՝ տնօրեն:  Ընկերության գույքի հիմնական հատվածը՝ վարչական շենք՝ 612,5 քմ, պոմպակայաններ՝ 140 քմ և 84 քմ, տարողություններ՝ 32 հատ և դրանց կից տեխնոլոգիական խողովակաշար, 2004թ. վաճառվել է ԴԱՀԿ ծառայութան կողմից: 
Ընկերության 100% պետական սեփականություն հանդիսացող բաժնետոմսերը մասնավորեցման են ներկայացվել երեք անգամ.

1. ՀՀ կառավարության 09.02.2000թ. թիվ 61 որոշում՝ բաժնետոմսերի ազատ բաժանորդագրություն,

2. ՀՀ կառավարության 03.07.2003թ թիվ 894-Ն որոշում՝ մրցույթ, 
3. ՀՀ կառավարության 04.02.2016թ. թիվ 90-Ա որոշում՝ դասական աճուրդ: 
Մասնավորեցումը չի կայացել գնորդ չլինելու պատճառով:
Ընկերության ակտիվները 01.07.2016թ. դրությամբ իրենից ներկայացնում են.

հողատարածք՝ 5,909 հա, որը  գտնվում է տարածագնահատման 12-րդ գոտում, որտեղ 1 քառ. մետրի կադաստրային արժեքը կազմում է 528 դրամ: Հողամասի կադաստրային արժեքը կազմում է 31,199,520 դրամ:
շենքեր 6 միավոր՝ 317.5 քմ ընդհանուր մակերեսով, 

1. կառուցվածքներ և փոխանցող հարմարանքներ՝ 6 միավոր,

2.  այլ հիմնական միջոցներ՝ 6 միավոր: 
Ընկերության շենքերը, կառուցվածքները և փոխանցող հարմարանքները կառուցվել են 1960-ական, իսկ այլ հիմնական միջոցները ձեռք են բերվել 1980-ական թվականներին և ունեն 100% մաշվածություն:

Ընկերության պարտավորությունները 01.07.2016թ. դրությամբ կազմում են 5916 հազ. դրամ, որից.
-հողի հարկի գծով պարտավորություն՝ 558,0 հազ դրամ;
- սոցիալական ապահովության վճարի գծով պարտավորություն՝ 162,0 հազ դրամ;

-կրեդիտորական պարտքեր աշխատավարձի և աշխատակիցների այլ կարճաժամկետ հատկացումների գծով՝ 5196,0 հազ դրամ:  
2016թ. ապրիլի 22-ին կայացած «Արթիկի նավթամթերք» ՓԲԸ տարեկան ժողովում ուսումնասիրելով ընկերության ֆինանսական հաշվետվությունները, առաջարկվել է ընկերությունը ներկայացնել լուծարման:
ՏԵՂԵԿԱՆՔ
ՀՀ կառավարության որոշման նախագծի ընդունման հիմնավորմանը 

ներկայացվող պահանջների վերաբերյալ
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`


ՀՀ քաղաքացիական օրենսգիրք,


«Բաժնետիրական ընկերությունների մասին» ՀՀ օրենք,


«Իրավական ակտերի մասին» ՀՀ օրենք:

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն,


համաձայնեցվել է ՀՀ արդարադատության նախարարության, ՀՀ ֆինանսների նախարարության, ՀՀ Շիրակի մարզպետարանի, ՀՀ կառավարությանն առընթեր անշարժ գույքի կադաստրի պետական կոմիտեի և ՀՀ կառավարությանն առընթեր պետական եկամուտների կոմիտեի հետ:

Տ Ե Ղ Ե Կ Ա Ն Ք
«Արթիկի նավթամթերք» փակ բաժնետիրական ընկերությունը լուծարելու մասին» ՀՀ կառավարության որոշման նախագծի կապակցությամբ շահագրգիռ գերատեսչությունների առարկությունների և առաջարկությունների վերաբերյալ
	Առարկության,  առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն

01/11-1/19311-16, 28.07.2016թ.
	1.Նախագծի անվանումն անհրաժեշտ է համապատասխանեցնել Հայաստանի Հանրապետության կառավարության 2012 թվականի ապրիլի 5-ի N 13 արձանագրային որոշման 1-ին կետով հաստատված հավելվածի 249-րդ կետի պահանջին: Մասնավորապես, Նախագծի անվանման մեջ անհրաժեշտ է ներառել իրավական ակտի բնույթը:

2. Առաջարկվել է Նախագծի նախաբանում հստակեցնել «Արթիկի նավթամթերք» փակ բաժնետիրական ընկերության լուծարման իրավական հիմքը:
	Ընդունվել է

Ընդունվել է

	ՀՀ Շիրակի մարզպետարան
01/4775-16, 04.08.2016թ.
	Դիտողություններ և առաջարկություններ չկան
	

	ՀՀ կառավարությանն առընթեր անշարժ գույքի կադաստրի պետական կոմիտե
ՄՍ/4398-16, 09.08.2016թ.
	Դիտողություններ և առաջարկություններ չկան
	

	ՀՀ կառավարությանն առընթեր պետական եկամուտների կոմիտե
01/11-8/24082-16, 11.08.2016թ.
	Առաջարկվել է Նախագծին կից ներկայացված                                  տեղեկանք-հիմնավորման մեջ նշել, որ «Արթիկի նավթամթերք» փակ բաժնետիրական ընկերությունը (ՀՎՀՀ 06101671) սոցիալական ապահովության վճարի գծով ունի 162.167 ՀՀ դրամ պարտավորություն:
	Ընդունվել է

	ՀՀ արդարադատության նախարարություն

01/14/10625-16, 23.08.2016թ.
	Դիտողություններ և առաջարկություններ չկան
	


